पर्सा जिल्लाको सेवा प्रवाहलाई चुस्त एवं प्रभावकारी बनाउने सम्वन्धी 
प्रतिवद्धता-पत्र
सार्वजनिक सेवालाई सक्षम, सुदृढ, सेवामुलक, जनमुखी, उत्तरदायी, उपलव्धीमुलक र सेवाग्राहीमैत्री बनाइ नागरिकले पाउने सेवालाई भरपर्दो, विश्वसनीय, छिटोछरितो, मितव्ययी, पारदर्शी, गुणस्तरीय र सर्वसुलभ बनाउन हामी देहाय बमोजिम गर्न गराउन प्रतिज्ञा गर्दछौः
1. निजामती सेवा ऐन, २०४९ तथा निजामती सेवा नियमावली, २०५० बमोजिम आफ्नो वा अधिकार प्राप्त कार्यालयमा समयपालना भए नभएको, काम कारवाहीमा लाहपरवाही वा ढिलासुस्ती भए नभएको वा सेवाग्राहीलाई समयमा नै सेवा दिए नदिएको सम्वन्धमा समय समयमा सुपरीवेक्षण गर्न छड्के निरीक्षण गर्ने र त्यसको आधारमा तत्काल आवश्यक कारवाही गरिने छ ।
2. आफ्नो अनुपस्थितिमा वा सेवा प्रवाह गर्नु पर्ने जिम्मेवारी भएको अधिकृत कर्मचारी बिदामा बसेको वा अन्यत्र कुनै काममा गएको अवस्थामा सेवाग्राहीलाई सेवा लिन असुविधा नहोस भनी वैकल्पिक व्यवस्था गरेर मात्र बिदामा बस्ने र बिदाको अवधि वा कार्यालयमा हाजिर हुने दिनको सूचना आ-आफ्नो सूचनापाटीमा टाँस गर्ने व्यवस्था मिलाइने छ ।
3. आफूले गरेको महिना दिन भित्रको कार्य सम्पादनको समीक्षा गरी सुशासन प्रवर्द्धनका निम्ति आगामी महिना गर्ने कार्यहरुको विषयको निर्धारण र प्रगति समीक्षा गर्न कार्यालयले प्रत्येक महिनाको पहिलो आइतवार समीक्षात्मक कार्यक्रम (Sunday Meeting) लागू गरी कार्यालय प्रमुखहरुको बैठकमा समेत छलफल गर्ने व्यवस्था मिलाइने छ ।
4. हामीबाट व्यक्तिगत लाभ वा फाइदाका लागि सार्वजनिक हानी वा नोक्सानी (Personalizing the Benefit, Socializing the Cost) हुन दिइने छैन । व्यक्तिगत लाभहानी बाट प्रेरित भई काम गरिने छैन । 
5. सेवाग्राही तथा उपभोक्ताको हक अधिकारलाई प्रभावकारी रुपमा लागू गर्न सम्वन्धित निकाय मार्फत नियमित बजार अनुगमनको व्यवस्था गरिने छ ।
6. सार्वजनिक सेवा प्रवाहमा लक्षित जनताको पहुँच बढाउन घुम्ती सेवा मार्फत सचेतना अभिवृद्धि लगायतका सेवाका अभियान र पारदर्शिता प्रवर्द्धन गर्न सार्वजनिक सुनुवाई कार्यक्रम सञ्चालन गरिने छ ।
7. सेवाग्राहीको कुनै पनि काम तोकिएको समयभित्र सम्पन्न गर्ने, सम्पन्न हुन नसक्ने वा नमिल्ने भएमा आधार कारण र औचित्य खोली सम्वन्धित सेवाग्राहीलाई जानकारी गराउने वा सूचनापाटीमा टाँस गर्ने व्यवस्था मिलाइने छ । 
8. कार्यालयको कुनै कर्मचारी वा सम्पादित कामको विषयमा कुनै उजुरी परेमा ३ दिनभित्र छानबिन प्रारम्भ गरी कानुनले अवधि तोकेकोमा सोही अवधिभित्र र नतोकिएकोमा १५ दिनभित्र कारवाही किनारा लगाइने छ ।
9. आफ्नो मातहतका कार्यालयमा गुनासो सुन्ने अधिकारीको व्यवस्था गरी प्राप्त गुनासोहरु कानूनले तोकेकोमा सोही अवधिभित्र र नतोकिएकोमा ७ दिनभित्र फर्छ्यौट गरी गराई सम्वन्धित सरोकारवालालाई जानकारी गर्ने व्यवस्था मिलाइनेछ ।
10. सेवा प्रवाह गर्ने निकायहरुबीच सहयोग र समन्वय जुटाई विकास सहजीकरण एवं व्यवस्थापनलाई प्रभावकारी बनाइनेछ ।
11. फिल्डमा खटिएको कर्मचारी आफू खटिएको क्षेत्रमा गई कार्य गरे नगरेको सन्दर्भमा नियमित रुपमा अनुगमन गरी त्यसको आधारमा आवश्यक कारवाही गरिने छ ।
12. भ्रष्टाचार, ढिलासुस्ती, मोलाहिजा र पक्षपातपूर्ण व्यवहार गरिने छैन । आफ्नो कार्यालय र मातहत कार्यालयमा गर्न दिइने छैन । कसैले गरेको जानकारीमा आएमा कारवाही गर्न सक्रिय भइने छ । आर्थिक अनुशासन भित्र रहेर काम गर्ने गराइने छ । 
13. सदैब आचरण, व्यवहार र अनुशासनका आधारमा जनमुखी भई सेवा प्रवाह गरिने छ । सुधार आफैबाट र आजैबाट भन्ने आदर्श वाक्यलाई आत्मसात गरी सुधारको इमान्दार प्रयास गरिने छ ।
14. आफू कार्यरत कार्यालय र मातहतमा समेत सूचना अधिकारी र प्रवक्ताको व्यवस्था गरी सोको विवरण सबैले देख्ने ठाउमा राखिने छ । कानूनले गोप्य राख्नु पर्ने भनेका बाहेकका सूचना र काम कारवाहीलाई पारदर्शी रुपमा सञ्चालन गरिने छ । आफ्नो र आफ्नो कार्यालयको कार्य सम्पादनका विषयमा उत्तरदायित्व लिइने छ ।
15. सेवा वितरणलाई थप प्रभावकारी बनाउन डिजिटल नागरिक बडापत्रको व्यवस्था गरी सोही अनुरुप कार्य सम्पादन गर्ने गराउने व्यवस्था मिलाइने  छ । सेवाग्राहीको सहजताका लागि क्रमशः विश्रामस्थलको पर्याप्त व्यवस्था, निशुल्क वाईफाई, शुद्ध खानेपानी, स्तनपान कक्ष, टोकन प्रणाली, सफ्टवयरबाट अभिलेख रुजु, सोधपुछ कक्ष, सहायता कक्ष (निवेदन लेख्ने, फाराम भर्ने र फोटोकपी) लगायतका सुविधाहरु उपलव्ध गराइने छ । सेवाग्राहीको गुनासोलाई तत्काल सम्वोधन गर्ने गराउने व्यवस्था गरिने छ । 
16. आफू कार्यरत रहेको कार्यालय र मातहतका कर्मचारीहरुलाई १५ दिनभित्र कार्य विवरण उपलव्ध गर्ने गराई सोही आधारमा निजहरुको कार्य सम्पादनको मूल्याङ्कन गरिने छ । साथै मातहतका कर्मचारीहरुको कार्य सम्पादनको मूल्याङ्कन गर्दा निजले सम्पादन गरेको कामसँग आवद्ध गरी सोही आधारमा अङ्क प्रदान गरिने छ ।
17. कार्यालयमा प्राप्त स्रोत साधनको अधिकतम प्रयोग गरी उत्पादकत्व अभिवृद्धि गर्ने गराइने छ । बजेट सञ्चालनमा आर्थिक अनुशासन कायम गरिने छ । आन्तरिक नियन्त्रण प्रणालीलाई थप कसिलो बनाइने छ । 
18. कार्यालयमा समावेशी सिद्धान्तलाई आत्मसात गर्दै लैङ्गिकमैत्री वातावरण निर्माण गरिने छ । आफू कार्यरत कार्यालयमा सेवा वितरण गर्दा पहिला आउनेलाई पहिला सेवा प्रदान गर्ने पद्धतिलाई संस्थागत गरी आगमनको प्राथमिकताका आधारमा सेवा वितरण गरिने छ । कार्यालयबाट दिने सेवामा सेवा प्रवाहको चरणमा गैरकानूनी तथा असम्वन्ध व्यक्तिलाई संलग्न हुन नदिई सेवाग्राहीले सिधै कर्मचारीसँग सम्पर्क गरी कार्य सम्पादन गर्ने गराउने व्यवस्था मिलाइने छ ।
19. कार्यालयबाट सेवा प्रवाह गर्दा जेष्ठनागरिक, अशक्त, अपाङ्ग, गर्भवती तथा सुत्केरी महिला, बालबालिका, अति विपन्न तथा सिमान्तकृत वर्गका सेवाग्राहीहरुलाई विशेष सुविधा र प्राथमिकता प्रदान गरिने छ ।
20. जिल्लामा भएका कार्यालयहरुलाई नमुना कार्यालय बनाउनका लागि देहायका विषयहरुमा विषेश ध्यान दिने र सम्भव भए सम्म आफ्नो कार्यालय नमुना वनाउने

21. भ्रमण आदेशलाई व्यवस्थित गर्न 

